Агенцијата за заштита на правото на слободен пристап до информациите од јавен карактер, врз основа на член 111 став 1 од Законот за општата управна постапка („Службен весник на Република Македонија“ бр. 124/15), а согласно член 27, член 34 став 1 од Законот за слободен пристап до информации од јавен карактер („Службен весник на Република Северна Македонија“ бр. 101/19)  и Упатството за спроведување на Законот за слободен пристап до информации од јавен карактер („Службен весник на Република Северна Македонија“ бр.60/20), постапувајќи по Жалбата изјавена од Здружение на граѓани Центар з аграѓански комуникации ЦГК - Скопје, поднесена против Министерството за социјална политика, демографија и млади, по предметот Барање за пристап до информации од јавен карактер, на ден 11.05.2026 година го донесе следното 

Р Е Ш Е Н И Е
,
1. Жалбата изјавена од Здружение на граѓани Центар з аграѓански комуникации ЦГК - Скопје, поднесена против Министерството за социјална политика, демографија и млади, заведена во Агенцијата под бр.08-41 на 21.04.2026 година, по предметот Барање за пристап до информации од јавен карактер, СЕ УВАЖУВА.
2. СЕ НАЛОЖУВА на Имателот на информации да постапи по Барањето на Барателот согласно одредбите од Законот за слободен пристап до информации од јавен карактер.
3. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

Здружение на граѓани Центар з аграѓански комуникации ЦГК - Скопје,  на 29.12.2025 година поднело Барање за пристап до информации од јавен карактер до Министерството за социјална политика, демографија и млади, со кое побарал по е-маил да му се достави електронски запис од следната  информација:   
„од Имателот ја барам следната информација од јавен карактер за постапката за јавна набавка на готови оброци за корисници на Народни кујни, број 13225/2025:
· Одлука за јавна набавка;
· Записник од отворањето на понудите;
· Пристигнатите понуди/пријави за учество (Образец на понуда-финансиска понудА);
· Извештај од спроведена постапка за доделување на договор за јавна набавка;
· Извештај од спроведена е-аукција;
· Одлука за избор на најповолна понуда;
· Причините поради кои Министерството за социјална политика, демографија и млади одлучи да ја спроведува оваа постапка за јавна набавка која претходно ја спроведување Јавната Установа Меѓуопштински центар за социјална работа на Град СКопје;
· Прецизен опис на сите локации на кои се одвива делењето на храна, поединечно за секоја локација;
· Дали има измени на локациите каде се испорачуваат готовите оброци за корисниците на Народни кујни во однос на тендрерската документација (доколку има наведете ги)?;
· Наведете го бројот на корисници на ниво на секоја локација за испорака на предметот на договорот за јавна набавка?
· Доставете ни ги доказите за извршените испораки на готови оброци по видови и колини, со локации за следните датуми – 14.11.2025; 17.11.2025; 19.11.2025; 20.11.2025; 25.11.2025; 28.11.2025 и 19.12.2025 година;
· Како се следи реализацијата на договорот? Доколку има извештаи од следењето на реализацијата доставете ни ги.“
Имателот на информации на ова Барање не одговорил во законски предвидениот рок, поради што Барателот на информацијата, во законски предвидениот рок, поднел Жалба заведена во Агенцијата под бр. 08-41 на 21.04.2026 година. 
Агенцијата со електронски допис бр.08-41 од 24.04.2026 година ја препрати Жалбата до Имателот на информации и побара во рок од 7 дена да се произнесе по истата и до Агенцијата да ги достави сите списи во врска со предметот.
Имателот на информации не одговори на дописот на Агенцијата.
Агенцијата за заштита на правото на слободен пристап до информациите од јавен карактер по разгледувањето на Жалбата и другите списи во врска со предметот утврди дека Имателот на информации не постапил согласно одредбите од Законот за слободен пристап до информации од јавен карактер, односно во законски предвидениот рок не ги доставил бараните информации до Барателот, на начин и во форма наведени во Барањето, ниту донел управен акт согласно горенаведениот Закон, поради што согласно член 20 став 3 од Законот за слободен пристап до информации од јавен карактер се смета дека Барањето е одбиено. 
Согласно погоре наведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.


                                                                                                        Директор, 
                                                                                                     Петар Гајдов

